КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Гражданалы вузалӧм да шоныдӧн могмӧдӧм вылӧ чорыд ломтас вылӧ донъяс канмусянь ладмӧдӧм бӧрын артмӧм убытка вештӧм кузя сетӧм канму уджмогъяс збыльмӧдӧм вылӧ гражданаӧс чорыд ломтасӧн могмӧдӧм вылӧ сёрнитчӧмъяс кырымалӧм могысь чорыд ломтас вайысьясӧс бӧръян пӧрадок вынсьӧдӧм йылысь» Коми Республикаса Веськӧдлан котырлӧн 2015 во косму тӧлысь 22 лунся 176 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:

1.  Пыртны «Гражданалы вузалӧм да шоныдӧн могмӧдӧм вылӧ чорыд ломтас вылӧ донъяс канмусянь ладмӧдӧм бӧрын артмӧм убытка вештӧм кузя сетӧм канму уджмогъяс збыльмӧдӧм вылӧ гражданаӧс чорыд ломтасӧн могмӧдӧм вылӧ сёрнитчӧмъяс кырымалӧм могысь чорыд ломтас вайысьясӧс бӧръян пӧрадок вынсьӧдӧм йылысь» Коми Республикаса Веськӧдлан котырлӧн 2015 во косму тӧлысь 22 лунся 176 №-а шуӧмӧ вежсьӧмъяс содтӧд серти. 
2.  Тайӧ шуӧмыс вынсялӧ сійӧс официальнӧя йӧзӧдан лунсянь 10 лун кольӧм бӧрын. 

2015 во кӧч тӧлысь 23 лунся 415 №-а шуӧм дорӧ

СОДТӦД

«Гражданалы вузалӧм да шоныдӧн могмӧдӧм вылӧ чорыд ломтас вылӧ донъяс канмусянь ладмӧдӧм бӧрын артмӧм убытка вештӧм кузя сетӧм канму уджмогъяс збыльмӧдӧм вылӧ гражданаӧс чорыд ломтасӧн могмӧдӧм вылӧ сёрнитчӧмъяс кырымалӧм могысь чорыд ломтас вайысьясӧс бӧръян пӧрадок вынсьӧдӧм йылысь» Коми Республикаса Веськӧдлан котырлӧн 2015 во косму тӧлысь 22 лунся 176 №-а шуӧмӧ пыртӧм 
ВЕЖСЬӦМЪЯС
«Гражданалы вузалӧм да шоныдӧн могмӧдӧм вылӧ чорыд ломтас вылӧ донъяс канмусянь ладмӧдӧм бӧрын артмӧм убытка вештӧм кузя сетӧм канму уджмогъяс збыльмӧдӧм вылӧ гражданаӧс чорыд ломтасӧн могмӧдӧм вылӧ сёрнитчӧмъяс кырымалӧм могысь чорыд ломтас вайысьясӧс бӧръян пӧрадок вынсьӧдӧм йылысь» Коми Республикаса Веськӧдлан котырлӧн 2015 во косму тӧлысь 22 лунся 176 №-а шуӧмын: 
Гражданалы вузалӧм да шоныдӧн могмӧдӧм вылӧ чорыд ломтас вылӧ донъяс канмусянь ладмӧдӧм бӧрын артмӧм убытка вештӧм кузя сетӧм канму уджмогъяс збыльмӧдӧм вылӧ гражданаӧс чорыд ломтасӧн могмӧдӧм вылӧ сёрнитчӧмъяс кырымалӧм могысь чорыд ломтас вайысьясӧс бӧръян пӧрадокын, мый вынсьӧдӧма шуӧмӧн (содтӧд): 
1) 3 пункт гижны тадзи:

«3. Бӧрйӧмсӧ котыртӧны Коми Республикаын муниципальнӧй районъяслӧн (кар кытшъяслӧн) муниципальнӧй юкӧнъясса меставывса асвеськӧдлан органъяс (водзӧ лӧсялӧмӧн — меставывса асвеськӧдлан орган, меставывса асвеськӧдлан органъяс). 

Бӧрйӧм нуӧдӧм могысь меставывса асвеськӧдлан орган: 

быд во мунысь волӧн ода-кора тӧлысь 1 лунысь оз сёрджык  урчитӧ муниципальнӧй районлысь (кар кытшлысь) гражданаӧс чорыд ломтасӧн могмӧдӧм вылӧ коланлунсӧ муниципальнӧй район (кар кытш) серти ставнас чорыд ломтас сикасъяс тӧд вылын кутӧмӧн да муниципальнӧй районса овмӧдчӧминъяс серти чорыд ломтас вайысьяслысь лыд тӧд вылын куттӧг, кутшӧмъяслӧн йӧзлы чорыд ломтас торйӧн вузалан доныс оз вевтырт торйӧн вузалан медыджыд донсӧ, кутшӧмъясӧс урчитіс Коми Республикаса Веськӧдлан котыр, да чорыд ломтас йӧрышъяс тӧд вылын куттӧг, кутшӧмӧс йӧзыс ломтысьны дасьтӧны асьныс; 

заявкаяс да документъяс примитан кадколаст заводитчан кадпасӧдз 10 уджалан лунысь водзджык йӧзӧдӧ «Ӧтуввез» юӧртан да телекоммуникационнӧй везйын меставывса асвеськӧдлан органлӧн официальнӧй сайт вылын бӧрйӧм йылысь юӧр, кӧні лоӧны: 

овмӧс нуӧдысь субъектъяслы индӧм условиеяс, кутшӧмъясӧс урчитӧма тайӧ Пӧрадоклӧн 2 пунктӧн;

документъяс лыддьӧг, кутшӧмъяс колӧны бӧрйӧмӧ пырӧдчӧм вылӧ, кутшӧмъясӧс урчитӧма тайӧ Пӧрадоклӧн 6 пунктӧн; 

овмӧс нуӧдысь субъектъяс бӧръян муртӧсъяс да донъялан баллъясӧн шкала, кутшӧмъясӧс урчитӧма тайӧ Пӧрадоклӧн 15 пунктӧн; 

заявкаяс да документъяс примитан заводитчан да помалан кадпас, найӧс примитан ин да кад, заявка форма; 

тӧдмӧгъяс муниципальнӧй районлысь (кар кытшлысь) гражданаӧс чорыд ломтасӧн могмӧдӧм вылӧ коланлун йылысь муниципальнӧй район (кар кытш) серти ставнас чорыд ломтас сикасъяс тӧд вылын кутӧмӧн да муниципальнӧй районса овмӧдчӧминъяс серти чорыд ломтас вайысьяслысь лыд тӧд вылын куттӧг, кутшӧмъяслӧн йӧзлы чорыд ломтас торйӧн вузалан доныс оз вевтырт торйӧн вузалан медыджыд донсӧ, кутшӧмъясӧс урчитіс Коми Республикаса Веськӧдлан котыр, да чорыд ломтас йӧрышъяс тӧд вылын куттӧг, кутшӧмӧс йӧзыс ломтысьны дасьтӧны асьныс; 

овмӧс нуӧдысь субъектъяс бӧрйӧм серти меставывса асвеськӧдлан орган бердын артмӧдан комиссиялӧн (водзӧ — комиссия) чукӧртчан места, кадпас да кад; 

бӧрйӧмын кывкӧртӧдъяс юӧртан пӧрадок да кадколастъяс; 

олысьяслы чорыд ломтас вайӧм вылӧ сёрнитчӧмлӧн типӧвӧй форма.»;

2) 4 пункт киритны;

3) 6 пункт гижны тадзи:

«6. Бӧрйӧмӧ пырӧдчӧм вылӧ овмӧс нуӧдысь субъект сетӧ меставывса асвеськӧдлан органӧ бӧрйӧмӧ пырӧдчӧм кузя заявка форма серти, мый вынсьӧдӧма меставывса асвеськӧдлан органӧн (водзӧ — заявка). Заявкаыс сетсьӧ клеитӧм конвертӧн бӧрйӧм нуӧдӧм йылысь юӧртӧмын индӧм кадколастӧ. Заявкаӧ колӧ пыртны: 
уджалысьяслы ӧти тӧлысьысь унджык удждон мынтӧм серти уджйӧзлӧн абутӧмлун йылысь юӧръяс;
заявка сетан лун кежлӧ овмӧс нуӧдысь субъект серти банкротство, бырӧдӧм, торйӧдӧмӧн либӧ юкӧмӧн выльысь артмӧдӧм серти удж нуӧдӧмсӧ юӧртӧм абутӧмлун йылысь тӧдмӧгъяс; 
муниципальнӧй районлӧн (кар кытшлӧн) ним, кутшӧмлӧн мутасын гражданаӧс кутасны могмӧдны чорыд ломтасӧн;

олысьяслы чорыд ломтас вузалӧм вылӧ овмӧс нуӧдысь субъектӧн экономика боксянь подулалӧмӧн вӧзйӧм дон йылысь юӧръяс (ваян дон учётӧ босьтӧмӧн да (либӧ) учётӧ босьттӧг); 

олысьяслы чорыд ломтас вузалан условиеяс йылысь тӧдмӧгъяс (олысьяслы чорыд ломтас вузалан условиеяссӧ урчитӧны меставывса асвеськӧдлан органъяс); 
чорыд ломтасӧн гражданаӧс могмӧдан юкӧнын овмӧс нуӧдысь субъектъяслӧн уджалан кадколаст йылысь тӧдмӧгъяс;

чорыд ломтас сикасъяс да сылӧн ногтуй йылысь тӧдмӧгъяс; 

овмӧс нуӧдысь субъектӧн могмӧдны вермана чорыд ломтас йӧрыш рӧштшӧт йылысь тӧдмӧгъяс.

Заявкаысь став лист боксӧ колӧ вурны да нумеруйтны. Заявкасӧ колӧ кырымавны овмӧс нуӧдысь субъектӧн уполномочитӧм мортӧн. Заявка сетігӧн конверт вылын, мыйын сійӧ мӧдӧдсьӧ, индысьӧ бӧрйӧм ним, кытчӧ пырӧдчӧм вылӧ сетсьӧ заявка. Овмӧс нуӧдысь субъект индӧ кӧнверт вылын ассьыс ним да пошта инпас. Заявкасӧ овмӧс нуӧдысь субъект вермӧ сетны ачыс либӧ мӧдӧдны пошта связь организация пыр, мукӧд организация пыр, кутшӧм вайӧ корреспонденция. Овмӧс кутысь субъект вермӧ сетны сӧмын ӧти заявка. 

Овмӧс нуӧдысь субъект заявка дорӧ содтӧ татшӧм документъяс:

1) документ, кутшӧм эскӧдӧ заявка кырымалӧм вылӧ мортлысь уджмогъяс; 

2) овмӧс нуӧдысь субъектъясӧн эскӧдӧм документ копияяс, кутшӧмъяс эскӧдӧны заявкаӧ пырысь юӧр (тайӧ пунктлӧн мӧд, коймӧд, витӧд — ӧкмысӧд абзацъясын индӧм тӧдмӧгъяс); 

3) Коми Республикаса тариф службалӧн кывкӧртӧд, кутшӧм эскӧдӧ олысьяслы чорыд ломтас вузалӧм вылӧ экономика боксянь подулалӧм дон рӧштшӧт, мый збыльмӧдӧ Коми Республикаса тариф служба торъя овмӧс нуӧдысь субъектлы. 

Меставывса асвеськӧдлан орган примитӧ заявкаяс кадколастъясӧ, кутшӧмъясӧс индӧма бӧрйӧм нуӧдӧм йылысь юӧртӧмын. 

Меставывса асвеськӧдлан орган заявка босьтан лунӧ пасйӧ воӧм заявкасӧ заявкаяс пасъян журналӧ, кутшӧмӧс колӧ нумеруйтны, шнуруйтны да вынсьӧдны печатьӧн. Пасъян гижӧдӧ колӧ пасйыны овмӧс нуӧдысь субъектлысь ним, заявкалысь пасъян номер, заявка примитан кадпас да кад. 

Заявка примитігӧн меставывса асвеськӧдлан орган сетӧ овмӧс нуӧдысь субъектлы заявка босьтӧм йылысь гижсьӧг сійӧс босьтан кадпас да кад да сетӧм пасъян номер индӧмӧн. 

Заявкасӧ пошта связь организация пыр, мукӧд организация пыр ыстігӧн, кутшӧм вайӧ корреспонденция, меставывса асвеськӧдлан орган воан лунӧ пасйӧ сійӧс заявкаяс пасъян журналӧ да ыстӧ овмӧс нуӧдысь субъектлы заявка босьтӧм йылысь гижсьӧг конверт вылын индӧм пошта инпас серти меставывса асвеськӧдлан органӧн заявкасӧ пасйӧм кадпассянь 3 уджалан лун чӧжӧн сійӧс босьтан кадпас да кад да сетӧм пасъян номер индӧмӧн.  

Овмӧс нуӧдысь субъект вермӧ бергӧдны заявкасӧ комиссиялӧн чукӧртчан лунӧдз 3 уджалан лунысь оз сёрджык, кутшӧм индӧма бӧрйӧм нуӧдӧм йылысь юӧртӧмын, меставывса асвеськӧдлан органӧ заявкасӧ бергӧдӧм йылысь уведомление ыстӧмӧн. Бергӧдӧм заявкаыс бӧр сетсьӧ овмӧс нуӧдысь субъектлы меставывса асвеськӧдлан органӧн комиссиялысь чукӧртӧм нуӧдан лунсянь 7 уджалан лун чӧжӧн. 

Заявкаяс, кутшӧмъяс воисны заявкаяс примитан кадколаст бӧрын, мый индӧма бӧрйӧм нуӧдӧм йылысь юӧртӧмын, пасйысьӧны налӧн воан лунӧ, оз примитсьыны видлалӧм вылӧ да оз ыстыссьыны комиссияӧ, бергӧдсьӧны овмӧс нуӧдысь субъектлы найӧс пасъян лунсянь 7 уджалан лун чӧжӧн бергӧдӧм помкаяс индӧмӧн. 

Заявкаясыс видзсьӧны сейфын либӧ меставывса асвеськӧдлан органлӧн жырйын, кытчӧ быдӧнлы пырны оз позь. Комиссиялӧн чукӧртчылӧм бӧрын воӧм заявкаясыс видзсьӧны меставывса асвеськӧдлан органлӧн делопроизводство кузя инструкция серти.   

Меставывса асвеськӧдлан орган заявка воан лунсянь 2 уджалан лун чӧжӧн корӧ канму органъяслысь да организацияяслысь, кодъяслӧн веськӧдлӧм улӧ найӧ пырӧны, татшӧм тӧдмӧгъяс: 

1) Юридическӧй кывкутысьяслӧн (асшӧр уджалысьяслӧн) ӧтувъя канму реестрысь выписка;

2) овмӧс нуӧдысь субъектӧн вот, ӧктас, страхӧвӧй взносъяс, пеняяс да вот санкцияяс мынтӧм серти кӧсйысьӧм збыльмӧдӧм йылысь справка форма серти, мый вынсьӧдӧма Россияса ФВС-ӧн; 
3) Россия Федерацияса социальнӧя страхуйтан фондлӧн Коми Республикаын дінму юкӧнысь либӧ сылӧн мутас органъясысь недыр уджавны вермытӧмлун вӧсна либӧ мамлун кузя социальнӧя быть страхуйтӧм вылӧ страхӧвӧй взносъяс серти кӧсйысьӧмъяс овмӧс нуӧдысь субъектӧн збыльмӧдӧм йылысь справка;  
4) Россия Федерацияса пенсия фондлӧн Коми Республикаын юкӧнысь либӧ сылӧн мутас органъясысь пенсионнӧя быть страхуйтӧм вылӧ да медицинскӧя быть страхуйтӧм вылӧ страхӧвӧй взносъяс серти кӧсйысьӧмъяс овмӧс нуӧдысь субъектӧн збыльмӧдӧм йылысь справка.».

3) 7-9 пунктъяс киритны;

4) 10 пункт гижны тадзи:

«10. Меставывса асвеськӧдлан орган заявкаяс примитӧм помасьӧм лунсянь 10 уджалан лун чӧжӧн, кутшӧмӧс индӧма бӧрйӧм нуӧдӧм йылысь юӧртӧмын, ыстӧ заявкасӧ да документъяссӧ, кутшӧмъясӧс сетіс овмӧс нуӧдысь субъект, а сідзжӧ документъяссӧ, кутшӧмъясӧс босьтӧма тайӧ Пӧрадоклӧн 6 пункт серти меставывса асвеськӧдлан органлӧн корӧм вылӧ, комиссияӧ видлалӧм вылӧ.  

Комиссияӧ пырӧны меставывса асвеськӧдлан органӧс петкӧдлысьяс, а сідзжӧ водзвыв сёрнитчӧм серти пырӧны канму власьт федеральнӧй органъясӧс, Коми Республикаса олӧмӧ пӧртысь власьт органъясӧс, организацияясӧс да учреждениеясӧс петкӧдлысьяс. Вит мортысь абу этшаджык лыда комиссияс тэчас вынсьӧдсьӧ да вежсьӧ меставывса асвеськӧдлан органлӧн тшӧктӧдӧн, кутшӧмӧс йӧзӧдӧны «Ӧтуввез» юӧртан да телекоммуникационнӧй везйын меставывса асвеськӧдлан органлӧн официальнӧй сайт вылын сійӧс вынсьӧдан лунсянь 5 уджалан лун чӧжӧн. 

Комиссиялысь уджсӧ котыртӧ да техническӧя могмӧдӧ меставывса асвеськӧдлан орган. Комиссиялӧн уджалан пӧрадокыс урчитсьӧ меставывса асвеськӧдлан органӧн вынсьӧдӧм уджаланарт подув вылын, кутшӧмӧс йӧзӧдӧны «Ӧтуввез» юӧртан да телекоммуникационнӧй везйын меставывса асвеськӧдлан органлӧн сайт вылын сійӧс вынсьӧдан лунсянь 5 уджалан лун чӧжӧн. 

Комиссиялӧн чукӧртчылан кадпас, кад да места индысьӧны бӧрйӧм нуӧдӧм йылысь юӧртӧмын. Комиссиялӧн чукӧртчылан кадпасӧн оз вермы лоны шойччан лун либӧ абу уджалан гаж лун. 

Бӧрйӧм нуӧдӧм дырйи конвертъяс восьтан процедура лоӧ йӧзводзсаӧн, сэні вермӧны лоны заявкаяс сетысь став овмӧс нуӧдысь субъект.  

Заявкаясӧн конвертъяс восьтӧм, воӧм заявкаяс видлалӧм, донъялӧм да ӧтластитӧм, кывкӧртӧдъяс вӧчӧм да бӧрйӧмын вермысьӧс индӧм мунӧ комиссиялӧн чукӧртчӧм дырйи.  

Заявкаяса конвертъяссӧ восьтӧ комиссияса веськӧдлысь найӧ пасъян ӧчередь пӧрадок серти. Комиссияса веськӧдлысь юӧртӧ комиссияса чукӧртчӧм вылӧ воысьяслы быд восьтӧм заявка серти татшӧм юӧр: 

1) заявка сетысь овмӧс нуӧдысь субъект ним;

2) морт чин, коді кырымаліс заявкасӧ, да документ эмлун, кутшӧм эскӧдӧ сылысь уджмогъяс; 

3) овмӧс нуӧдысь субъектӧн вӧзйӧм условиеяс. 

Тайӧ пунктын индӧм юӧр гижсьӧ комиссияса чукӧртчӧмлӧн сёрнигижӧдӧ. 

Конвертъяс восьтӧм бӧрын комиссия видлалӧ заявкаяссӧ сы серти, лӧсялӧны-ӧ сетӧм документъясыс лыддьӧглы, кутшӧмӧс урчитӧма тайӧ Пӧрадоклӧн 6 пунктӧн, лӧсялӧ-ӧ (оз лӧсяв) овмӧс нуӧдысь субъектыс условиеяслы, кутшӧмъяс урчитӧмаӧсь тайӧ Пӧрадоклӧн 2 пунктӧн. 

Овмӧс нуӧдысь субъект кӧ сетӧма абу тырвыйӧ документ чукӧр, кутшӧмӧс индӧма тайӧ Пӧрадоклӧн 6 пунктса медводдза, дас кыкӧд — дас нёльӧд абзацъясын, либӧ сетӧм документъясын эмӧсь веськӧдӧмъяс, тшыкӧминъяс, торксьылӧмъяс, кутшӧмъяс сьӧктӧдӧны лыддьӧмсӧ, либӧ овмӧс нуӧдысь субъект оз лӧсяв условиеяслы, кутшӧмъяс урчитӧма тайӧ Пӧрадоклӧн 2 пунктӧн, комиссия примитӧ татшӧм заявка бергӧдӧм йылысь помшуӧм. 
Сэк, кор заявкаяс сетан кадколаст помасьӧм кежлӧ сетӧма бӧрйӧмӧ пырӧдчӧм вылӧ сӧмын ӧти заявка, кутшӧм лӧсялӧ корӧмъяслы, кутшӧмъясӧс урчитӧма тайӧ Пӧрадоклӧн 6 пунктӧн, да сэк, кор овмӧс нуӧдысь субъект лӧсялӧ бӧръян условиеяслы, кутшӧмъясӧс урчитӧма тайӧ Пӧрадоклӧн 2 пунктӧн, комиссия примитӧ сёрнитчӧм кырымалӧм йылысь помшуӧм тайӧ Пӧрадоклӧн 14 пункт серти татшӧм условиеяс тӧд вылын кутӧмӧн: 
овмӧс нуӧдысь субъектӧн вӧзйӧм доныс оз вевтырт экономика боксянь подулалӧм донсӧ, кутшӧмӧс индӧма Коми Республикаса тариф службалӧн кывкӧртӧдын, кутшӧм эскӧдӧ олысьяслы чорыд ломтас вузалӧм вылӧ экономика боксянь подулалӧм дон рӧштшӧт, мый вӧчӧ Коми Республикаса тариф служба торъя овмӧс нуӧдысь субъектлы;

Овмӧс нуӧдысь субъектӧн олысьяслы чорыд ломтас вузалӧм вылӧ вӧзйӧм условиеяс лӧсялӧны меставывса асвеськӧдлан органӧн олысьяслы чорыд ломтас вузалан урчитӧм условиеяслы. Комиссиялысь индӧм помшуӧмсӧ гижӧны сёрнигижӧдӧ.  
Комиссия примитӧ бӧрйӧм артмытӧм йылысь помшуӧм татшӧм случайяс дырйи: 

1) заявка сетан кадколаст помасиг кежлӧ эз кӧ во ни ӧти заявка; 

2) комиссия помшуӧм серти кӧ став овмӧс нуӧдысь субъектлысь заявкаяссӧ бергӧдӧма заявкаяс видлалан кывкӧртӧдъяс серти. 

Заявкаяс видлалан кывкӧртӧдъяс да примитӧм кывкӧртӧдъяс гижсьӧны комиссия чукӧртчӧмлӧн сёрнигижӧдӧ. 

Комиссия чукӧртчӧм нуӧдан лунӧ донъялӧ заявкаяссӧ, кутшӧмъясӧс эз  бергӧдны (сы кындзи, кор урчитӧма тайӧ пунктлӧн дас нёльӧд абзацӧн), бӧрйӧмын вермысьӧс индӧм вылӧ бӧръян муртӧсъяс подув вылын, кутшӧмъясӧс урчитӧма тайӧ Пӧрадоклӧн 15 пунктӧн. Та дырйи быд заявка серти комиссия пуктӧ баллъяс быд бӧръян муртӧс серти. Заявка серти кывкӧрталан донъялӧм артмӧ быд бӧръян муртӧс серти пуктӧм баллъяс мындаӧн. 

Комиссия сетӧ овмӧс нуӧдысь субъектъяслы босьтӧм донъялӧм серти рейтингын местаяс медвылыс донъялӧмсянь медічӧт донъялӧмӧдз пӧрадокын.

Ӧткодь лыда баллъяс дырйи тӧдчанаӧн лоӧ овмӧс нуӧдысь субъект, кодлӧн олысьяслы чорыд ломтас вузалӧм вылӧ экономика боксянь подулалӧма медічӧт дон (ваян дон учётӧ босьтӧмӧн да (либӧ) учётӧ босьттӧг). 
Ӧткӧдь медыджыд балл лыд дырйи кӧ артмӧ ӧткодь дон, тӧдчанаӧн лоӧ олысьяслы чорыд ломтас вузалӧм вылӧ медбур условиеяса овмӧс нуӧдысь субъект.    

Комиссия воӧм заявкаяс донъялан да ӧтластитан кывкӧртӧдъяс серти чукӧртчылан лунӧ вӧчӧ бӧрйӧмлысь кывкӧртӧдъяс да примитӧ бӧрйӧмын вермысьӧс индӧм  йылысь помшуӧм.  

Бӧрйӧмын вермысьӧн лоӧ овмӧс нуӧдысь субъект, кодлӧн заявкаыс босьтіс медуна балл. 

Бӧрйӧмын вермысьлы чорыд ломтас йӧрыш тырвыйӧ юктӧм дырйи, кутшӧмӧс индӧма бӧрйӧм нуӧдӧм йылысь юӧртӧмын, чорыд ломтаслысь кольӧм йӧрышсӧ юкӧны овмӧс нуӧдысь субъектлы, кутшӧм босьтіс рейтингын водзӧ мунысь места вермысь бӧрын чинан пӧрадокын.  

Воӧм заявкаяссӧ донъялан да ӧтластитан кывкӧртӧдъяс серти комиссиялӧн помшуӧм гижсьӧ комиссия чукӧртчылӧмлӧн сёрнигижӧдӧ. 

Комиссия чукӧртчӧмлысь сёрнигижӧдсӧ лӧсьӧдӧ, кырымалӧ комиссияса веськӧдлысь комиссия чукӧртчылан лунсянь 5 уджалан лун чӧжӧн да сійӧ жӧ кадколастӧ комиссияса веськӧдлысь ыстӧ меставывса асвеськӧдлан органӧ.  

Комиссия чукӧртчӧмлысь сёрнигижӧдсӧ колӧ йӧзӧдны «Ӧтуввез» юӧртан да телекоммуникационнӧй везйын меставывса асвеськӧдлан органлӧн официальнӧй сайт вылын меставывса асвеськӧдлан органӧ сёрнигижӧд воан лунсянь 2 уджалан лун чӧжӧн. 

Комиссияӧн примитӧм помшуӧм, бӧрйӧмын кывкӧртӧдъяс йылысь, тшӧтш заявка бергӧдӧм йылысь, бӧрйӧмсӧ артмытӧмаӧн лыддьӧм йылысь уведомление оформитсьӧ гижӧмӧн да ыстыссьӧ комиссияса секретарӧн овмӧс нуӧдысь субъектъяслы да меставывса асвеськӧдлан органӧ комиссия чукӧртчӧмлысь сёрнигижӧд кырымалан лунсянь 5 уджалан лун чӧжӧн.»;

5) 11-13 пунктъяс киритны;

6) 14 пункт гижны тадзи:

«14. Меставывса асвеськӧдлан орган да бӧрйӧмын вермысь костын бӧрйӧмлӧн кывкӧртӧдъяс серти, сэк, кор индӧма тайӧ пунктлӧн нёльӧд абзацын, да овмӧс нуӧдысь субъектӧн кырымавсьӧ олысьяслы чорыд ломтас вайӧм серти сёрнитчӧм. 

Меставывса асвеськӧдлан орган комиссия чукӧртчӧмлысь сёрнигижӧд  «Ӧтуввез» юӧртан да телекоммуникационнӧй везйын йӧзӧдан лунсянь 2 уджалан лун чӧжӧн ыстӧ бӧрйӧмын вермысьлы заказнӧй письмӧӧн комиссиялысь помшуӧм сетӧм йылысь уведомлениеӧн да сёрнитчӧмлысь бала сетӧм йылысь уведомлениеӧн. 

Овмӧс нуӧдысь субъектӧн сёрнитчӧм кырымалӧмысь ӧткажитӧм дырйи либӧ овмӧс нуӧдысь субъектӧн сёрнитчӧм бала босьтан кадпассянь 20 уджалан лун чӧжӧн кырымалӧм сёрнитчӧм сеттӧм дырйи овмӧс нуӧдысь субъект воштӧ сёрнитчӧм кырымалӧм вылӧ инӧд.  

Тайӧ пунктлӧн коймӧд абзацын индӧм помкаяс серти сёрнитчӧмсӧ кырымавтӧм дырйи сёрнитчӧм балаыс ыстыссьӧ меставывса асвеськӧдлан органӧн заказнӧй письмӧӧн сетӧм йылысь уведомлениеӧн овмӧс нуӧдысь субъектлы, кутшӧм босьтіс рейтингын водзӧ мунысь места, урчитӧм Пӧрадокын сійӧс кырымалӧм вылӧ. 

Сёрнитчӧмыс кырымавсьӧ ӧти воысь оз дырджык кадколаст кежлӧ. 
Сёрнитчӧмлысь типӧвӧй формасӧ вынсьӧдӧ меставывса асвеськӧдлан орган да йӧзӧдӧ «Ӧтуввез» юӧртан-телекоммуникация везйын меставывса асвеськӧдлан органлӧн сайт вылын сійӧс вынсьӧдан лунсянь 5 уджалан лун чӧжӧн. Сёрнитчӧмӧ пырӧны татшӧм условиеяс: 
олысьяслы чорыд ломтас вузалӧм вылӧ экономика боксянь подулалӧм дон (ваян дон учётӧ босьтӧмӧн да (либӧ) учётӧ босьттӧг) (индӧм доныс оз вермы вевтыртны помшуӧм примитігӧн комиссияӧн урчитӧм донсӧ);

олысьяслы чорыд ломтас вузалан условиеяс. 

Комиссияӧн бӧрйӧмсӧ артмытӧмӧн лыддьӧм йылысь помшуӧм примитӧм дырйи меставывса асвеськӧдлан орган нуӧдӧ выль бӧрйӧм пӧрадок серти, мый урчитӧма тайӧ Пӧрадокӧн.»;

7) 15 пунктын:

а) 1 пунктув гижны тадзи:

«1) экономика боксянь подулалӧм дон, олысьяслы чорыд ломтассӧ вузалан (ваян дон учётӧ босьтӧмӧн да (либӧ) учётӧ босьттӧг) медічӧт донсянь медыджыд донӧдз* - 0-сянь 60 баллӧдз: 

медічӧт дон - 60 балл; 

воддза бӧрын мунысь дон - 50 балл; 

воддза бӧрын мунысь дон - 40 балл; 

воддза бӧрын мунысь дон - 30 балл; 

воддза бӧрын мунысь дон - 20 балл; 

воддза бӧрын мунысь дон - 10 балл; 

медыджыд дон - 0 балл;
медыджыд дон либӧ дон, кутшӧм вевтыртӧ экономика боксянь подулалӧм донсӧ, кутшӧм индӧма Коми Республикаса тариф службалӧн кывкӧртӧдын, кутшӧм эскӧдӧ олысьяслы чорыд ломтас вузалӧм вылӧ экономика боксянь подулалӧм дон рӧштшӧт, мый збыльмӧдӧ Коми Республикаса тариф служба торъя овмӧс нуӧдысь субъектлы - 0 балл;

--------------------------------

*тайӧ Пӧрадоклӧн могъясын медічӧт дон улын колӧ гӧгӧрвоны овмӧс нуӧдысь субъектъяс, кутшӧмъяс сетісны бӧрйӧм вылӧ заявкаяс, костын медічӧт дон;»;

б) 2 пунктув гижны тадзи:

«2) олысьяслы чорыд ломтас вузалан условиеяс да найӧс донъялан муртӧсъяс, кутшӧмъясӧс урчитӧма меставывса асвеськӧдлан орган*  - 0-сянь 24 баллӧдз;

--------------------------------

*Олысьяслы чорыд ломтас вузалан условиеяс да найӧс донъялан муртӧсъяс урчитсьӧны меставывса асвеськӧдлан органӧн да йӧзӧдсьӧны «Ӧтуввез» юӧртан да телекоммуникационнӧй везйын сылӧн официальнӧй сайт вылын найӧс вынсьӧдан лунсянь 5 уджалан лун чӧжӧн;»;

в) 4 пунктувса кызьӧд абзацын «ломтас;» кыв вежны «ломтас.» кывйӧн; 

г) 5 да 6 пунктувъяс киритны.                                                  

